
kIrtanAni sadAshivabrahmendravirachitam

கீர்தநாநி ஸதா³ஶிவப்³ரஹ்மேந்த்³ரவிரசிதம்

பிப³ரே ராம ரஸம்

ராக³ம்– யமுநாகல்யாணி தாளம்–ஆதி³

பல்லவி
பிப³ரே ராமரஸம் ரஸநே
பிப³ரே ராம ரஸம்

சரணம்
தூ³ரீக்ரு’தபாதகஸம்ஸர்க³ம்
பூரிதநாநாவித⁴ப²லவர்க³ம் ॥ 1॥
ஜநநமரணப⁴யஶோகவிதூ³ரம்
ஸகலஶாஸ்த்ரநிக³மாக³மஸாரம் ॥ 2॥
பரிபாலித ஸரஸிஜ க³ர்பா⁴ண்ட³ம்
பரமபவித்ரீக்ரு’தபாஷாண்ட³ம் ॥ 3॥
ஶுத்³த⁴பரமஹம்ஸாஶ்ரிதகீ³தம்
ஶுகஶௌநககௌஶிகமுக²பீதம் ॥ 4॥

கே²லதி மம ஹ்ரு’த³யே

ராக³ம்–அடா²ணா தாளம்–ஆதி³

பல்லவி
கே²லதி மம ஹ்ரு’த³யே ராம:
கே²லதி மம ஹ்ரு’த³யே

அநுபல்லவி
மோஹமஹார்ணவதாரககாரீ
ராக³த்³வேஷமுகா²ஸுரமாரீ

சரணம்

ஶாந்திவிதே³ஹஸுதாஸஹசாரீ
த³ஹராயோத்⁴யாநக³ரவிஹாரீ
பரமஹம்ஸஸாம்ராஜ்யோத்³தா⁴ரீ
ஸத்யஜ்ஞாநாநந்த³ஶரீரீ

சேத:ஶ்ரீராமம்

ராக³ம்–ஸுரடி தாளம்–ஆதி³

பல்லவி
சேத:ஶ்ரீ ராமம் சிந்தய
ஜீமூத ஶ்யாமம்

சரணம்
அங்கீ³க்ரு’ததும்பு³ருஸங்கீ³தம்
ஹநுமத்³க³வயக³வாக்ஷஸமேதம் ॥ 1॥
நவரத்நஸ்தா²பிதகோடீரம்
நவதுளஸீத³ளகல்பிதஹாரம் ॥ 2॥
பரமஹம்ஸஹ்ரு’த்³கோ³புரதீ³பம்
சரணத³லிதமுநிதருணீஶாபம் ॥ 3॥

ப⁴ஜ ரே ரகு⁴வீரம்

ராக³ம்– கல்யாணி தாளம்–மிஶ்ர சாபு

பல்லவி
ப⁴ஜ ரே ரகு⁴வீரம் மாநஸ
ப⁴ஜ ரே ப³ஹுதீ⁴ரம்

அநுபல்லவி
அம்பு³த³டி³ம்ப⁴விட³ம்ப³நகா³த்ரம்
அம்பு³த³வாஹநநந்த³நதா³த்ரம்

சரணம்
குஶிகஸுதார்பிதகார்முகவேத³ம்
வஶிஹ்ரு’த³யாம்பு³ஜபா⁴ஸ்கரபாத³ம்

குண்ட³லமண்ட³நமண்டி³தகர்ணம்
குண்ட³லிமஞ்ஜகமத்³பு⁴தவர்ணம் ॥ 1॥
த³ண்டி³தஸுந்த³ஸுதாதி³கவீரம்
மண்டி³தமநுகுலமாஶ்ரயஶௌரிம்
பரமஹம்ஸமகி²லாக³மவேத்³யம்
பரமவேத³மகுடீப்ரதிபாத்³யம் ॥ 2॥

ப⁴ஜ ரே கோ³பாலம்

ராக³ம்– ஹிந்தோ³ளம் தாளம் –ஆதி³

பல்லவி
ப⁴ஜ ரே கோ³பாலம் மாநஸ
ப⁴ஜ ரே கோ³பாலம்

சரணம்
ப⁴ஜ கோ³பாலம் ப⁴ஜிதகுசேலம்
த்ரிஜக³ந்மூலம் தி³திஸுதகாலம் ॥ 1॥
ஆக³மஸாரம் யோக³விசாரம்
போ⁴க³ஶரீரம் பு⁴வநாதா⁴ரம் ॥ 2॥
கத³நகடோ²ரம் கலுஷ்விதூ³ரம்
மத³நகுமாரம் மது⁴ஸம்ஹாரம் ॥ 3॥
நதமந்தா³ரம் நந்த³கிஶோரம்
ஹதசாணூரம் ஹம்ஸவிஹாரம் ॥ 4॥

ஸ்மர வாரம் வாரம்

ராக³ம்– காபி தாளம்– ஆதி³

பல்லவி
ஸ்மர வாரம் வாரம் சேத:
ஸ்மர நந்த³குமாரம்

சரணம்
கோ⁴ஷகுடீரபயோக்⁴ரு’தசோரம்

கோ³குலவ்ரு’ந்தா³வநஸஞ்சாரம் ॥ 1॥
வேணுரவாம்ரு’தபாநகடோ²ரம்
விஶ்வஸ்தி²திலயஹேதுவிஹாரம் ॥ 2॥
பரமஹம்ஸஹ்ரு’த்பஞ்சரகீரம்
படுதரதே⁴நுகப³கஸம்ஹாரம் ॥ 3॥

ப்³ரூஹி முகுந்தே³தி

ராக³ம்–குரஞ்சி தாளம்–ஆதி³

பல்லவி
ப்³ரூஹி முகுந்தே³தி ரஸநே
ப்³ரூஹி முகுந்தே³தி

சரணம்
கேஶவமாத⁴வகோ³விந்தே³தி
க்ரு’ஷ்ணாநந்த³ஸதா³நந்தே³தி ॥ 1॥
ராதா⁴ரமணஹரேராமேதி
ராஜீவாக்ஷக⁴நஶ்யாமேதி ॥ 2॥
க³ருட³க³மநநந்த³கஹஸ்தேதி
க²ண்டி³தத³ஶகந்த⁴ரமஸ்தேதி ॥ 3॥
அக்ரூரப்ரியசக்ரத⁴ரேதி
ஹம்ஸநிரஞ்ஜநகம்ஸஹரேதி ॥ 4॥

மாநஸ ஸஞ்சர ரே

ராக³ம்–ஸாம தாளம்–ஆதி³

பல்லவி
மாநஸ ஸஞ்சர ரே ப்³ரஹ்மணி
மாநஸ ஸஞ்சர ரே

அநுபல்லவி
மத³ஶிகி²பிஞ்சா²லங்க்ரு’தசிகுரே
மஹநீயகபோலவிஜிதமுகரே

சரணம்
ஶ்ரீரமணீகுசது³ர்க³விஹாரே
ஸேவகஜநமந்தி³ரமந்தா³ரே ॥ 1॥
பரமஹம்ஸமுக²சந்த்³ரசகோரே
பரிபூரிதமுரளீரவதா⁴ரே ॥ 2॥

கா³யதி வநமாலீ

ராக³ம்–மிஶ்ர காபி தாளம்–ஆதி³

பல்லவி
கா³யதி வநமாலீ மது⁴ரம்
கா³யதி வநமாலீ

சரணம்
புஷ்பஸுக³ந்தி⁴ஸுமலயஸமீரே
முநிஜநஸேவிதயமுநாதீரே ॥ 1॥
கூஜிதஶுகபிகமுக²க²க³குஞ்ஜே
குடிலாலகப³ஹுநீரத³புஞ்ஜே ॥ 2॥
துளஸீதா³மவிபூ⁴ஷணஹாரீ
ஜலஜப⁴வஸ்துதஸத்³கு³ணஶௌரீ ॥ 3॥
பரமஹம்ஸஹ்ரு’த³யோத்ஸவகாரீ
பரிபூரிதமுரளீரவதா⁴ரீ ॥ 4॥

க்ரீட³தி வநமாலீ

ராக³ம்–ஸிந்து⁴பை⁴ரவி தாளம்–ஆதி³

பல்லவி
க்ரீட³தி வநமாலீ கோ³ஷ்டே²

க்ரீட³தி வநமாலீ
சரணம்

ப்ரஹ்ளாத³பராஶரபரிபாலீ
பவநாத்மஜஜாம்ப³வத³நுகூலீ ॥ 1॥

பத்³மாகுசபரிரம்ப⁴ணஶாலீ
படுஶரஶாஸிதமாலிஸுமாலீ ॥ 2॥
பரமஹம்ஸவரகுஸுமஸுமாலீ
ப்ரணவபயோருஹக³ர்ப⁴கபாலீ ॥ 3॥

ப⁴ஜ ரே யது³நாத²ம்

ராக³ம்– பீலூ தாளம்–ஆதி³

பல்லவி
ப⁴ஜ ரே யது³நாத²ம் மாநஸ
ப⁴ஜ ரே யது³நாத²ம்

சரணம்
கோ³பவதூ⁴பரிரம்ப⁴ணலோலம்
கோ³பகிஶோரகமத்³பு⁴தலீலம் ॥ 1॥
கபடாங்கீ³க்ரு’தமாநுஷவேஷம்
கபடநாட்யக்ரு’தக்ரு’த்ஸ்நஸுவேஷம் ॥ 2॥
பரமஹம்ஸஹ்ரு’த்தத்வஸ்வரூபம்
ப்ரணவபயோத⁴ரப்ரணவஸ்வரூபம் ॥ 3॥

ப்ரதிவாரம் வாரம்

ராக³ம்– காம்போ⁴ஜி தாளம்–மிஶ்ரசாபு

பல்லவி
ப்ரதிவாரம் வாரம்
மாநஸ ப⁴ஜ ரே ரகு⁴வீரம்

அநுபல்லவி
காலாம்போ⁴த⁴ரகந்தஶரீரம்
கௌஶிகஶுகஶௌநகபரிவாரம்

சரணம்
கௌஸல்யாத³ஶரத²ஸுகுமாரம்
கலிகல்மஷப⁴யக³ஹநகுடா²ரம் ॥ 1॥

பரமஹம்ஸஹ்ரு’த்பத்³மவிஹாரம்
ப்ரதிஹதத³ஶமுக²ப³லவிஸ்தாரம் ॥ 2॥

கே²லதி ப்³ரஹ்மாண்டே³

ராக³ம்–ஸிந்து⁴பை⁴ரவி தாளம்–ஆதி³

பல்லவி
கே²லதி ப்³ரஹ்மாண்டே³ ப⁴க³வாந்
கே²லதி ப்³ரஹ்மாண்டே³

சரணம்
ஹம்ஸ: ஸோऽஹம் ஹம்ஸ: ஸோऽஹம்
ஹம்ஸ: ஸோऽஹம் ஸோऽஹமிதி ॥ 1॥
பரமாத்மோऽஹம் பரிபூர்ணோऽஹம்
ப்³ரஹ்மைவாஹமஹம் ப்³ரஹ்மேதி ॥ 2॥
த்வக்சக்ஷு: ஶ்ருதிஜிஹ்வாக்⁴ராணே
பஞ்சவித⁴ப்ராணோபஸ்தா²நே ॥ 3॥
ஶப்³த³ஸ்பர்ஶரஸாதி³கமாத்ரே
ஸாத்விகராஜஸதாமஸமித்ரே ॥ 4॥
பு³த்³தி⁴மநஶ்சித்தாஹங்காரே
பூ⁴ஜலதேஜோக³க³நஸமீரே ॥ 5॥
பரமஹம்ஸரூபேண விஹர்தா
ப்³ரஹ்மவிஷ்ணுருத்³ராதி³ககர்தா ॥ 6॥

ஸ்தி²ரதா நஹி நஹி ரே

ராக³ம்– புந்நாக³வராளி தாளம்–ஆதி³

பல்லவி
ஸ்தி²ரதா நஹி நஹி ரே மாநஸ
ஸ்தி²ரதா நஹி நஹி ரே

சரணம்
தாபத்ரயஸாக³ரமக்³நாநாம்

த³ர்பாஹங்காரவிலக்³நாநாம் ॥ 1॥
விஷயபாஶவேஷ்டிதசிதாநாம்
விபரீதஜ்ஞாநவிமதாநாம் ॥ 2॥
பரமஹம்ஸயோக³விருத்³தா⁴நாம்
ப³ஹுசஞ்சலதரஸுக²ஸித்³தா⁴நாம் ॥ 3॥

நஹி ரே நஹி ரே ஶங்கா காசித்

ராக³ம்– மோஹநம் தாளம்–ஆதி³

பல்லவி
நஹி ரே நஹி ரே ஶங்கா காசித்
நஹி ரே நஹி ரே ஶங்கா

சரணம்
அஜமக்ஷரமத்³வைதமநந்தம்
த்⁴யாயாமி ப்³ரஹ்ம பரம் ஶாந்தம் ॥ 1॥
யே த்யஜந்தி ப³ஹுதரபரிதாபம்
யே ப⁴ஜந்தி ஸச்சித்ஸுக²ரூபம் ॥ 2॥
பரமஹம்ஸகு³ருப⁴ணிதம் கீ³தம்
யே பட²ந்தி நிக³மார்த²ஸமேதம் ॥ 3॥

சிந்தா நாஸ்தி கில

ராக³ம்– நவரோஜ் தாளம்–ஆதி³

பல்லவி
சிந்தா நாஸ்தி கில தேஷாம்
சிந்தா நாஸ்தி கில

சரணம்
ஸமத³மகருணாஸம்பூர்ணாநாம்
ஸாது⁴ஸமாக³மஸங்கீர்ணாநாம் ॥ 1॥
காலத்ரயஜிதகந்த³ர்பாணாம்
க²ண்டி³தஸர்வேந்த்³ரியத³ர்பாணாம் ॥ 2॥

பரமஹம்ஸகு³ருபத³சித்தாநாம்
ப்³ரஹ்மாநந்தா³ம்ரு’தமத்தாநாம் ॥ 3॥

ப்³ரஹ்மைவாஹம் கில

ராக³ம்– நாத²நாமக்ரியா தாளம்–ஆதி³

பல்லவி
ப்³ரஹ்மைவாஹம் கில ஸத்³கு³ருக்ரு’பயா
ப்³ரஹ்மைவாஹம் கில

சரணம்
ப்³ரஹ்மைவாஹம் கில கு³ருக்ரு’பயா
சிந்மயபோ³தா⁴நந்த³க⁴நம் தத் ॥ 1॥
ஶ்ருத்யந்தைகநிரூபிதமதுலம்
ஸத்யஸுகா²ம்பு³தி⁴ஸமரஸமநக⁴ம் ॥ 2॥
கர்மாகர்மவிகர்மவிதூ³ரம்
நிர்மலஸம்வித³க²ண்ட³மபாரம் ॥ 3॥
நிரவதி⁴ஸத்தாஸ்பத³பத³மஜரம்
நிருபமமஹிமநி நிஹிதமநீஹம் ॥ 4॥
ஆஶாபாஶவிநாஶநசதுரம்
கோஶபஞ்சகாதீதமநந்தம் ॥ 5॥
காரணகாரணமேகமநேகம்
காலகாலகலிதோ³ஷவிஹீநம் ॥ 6॥
அப்ரமேயபத³மகி²லாதா⁴ரம்
நிஷ்ப்ரரபஞ்சநிஜநிஷ்க்ரியரூபம் ॥ 7॥
ஸ்வப்ரகாஶஶிவமத்³வயமப⁴யம்
நிஷ் ப்ரதர்க்யமநபாயமகாயம் ॥ 8॥

ஸர்வம் ப்³ரஹ்மமயம்

ராக³ம்– சேஞ்சுருட்டி தாளம்–ஆதி³

பல்லவி
ஸர்வம் ப்³ரஹ்மமயம் ரே ரே
ஸர்வம் ப்³ரஹ்மமயம்

சரணம்
கிம் வசநீயம் கிமவசநீயம்
கிம் ரசநீயம் கிமரசநீயம் ॥ 1॥
கிம் பட²நீயம் கிமபட²நீயம்
கிம் ப⁴ஜநீயம் கிமப⁴ஜநீயம் ॥ 2॥
கிம் போ³த்³த⁴வ்யம் கிமபோ³த்³த⁴வ்யம்
கிம் போ⁴க்தவ்யம் கிமபோ⁴க்தவ்யம் ॥ 3॥
ஸர்வத்ர ஸதா³ஹம்ஸத்⁴யாநம்
கர்தவ்யம் போ⁴ முக்திநிதா³நம் ॥ 4॥

தத்³வஜ்ஜீவத்வம் ப்³ரஹ்மணி

ராக³ம்– கீரவாணி தாளம்–ஆதி³

பல்லவி
தத்³வஜ்ஜீவத்வம் ப்³ரஹ்மணி
தத்³வஜ்ஜீவத்வம்

அநுபல்லவி
யத்³வத் தோயே சந்த்³ரத்³வித்வம்
யத்³வந்முகுரே ப்ரதிபி³ம்ப³த்வம்

சரணம்
ஸ்தா²ணௌ யத்³வந்நரரூபத்வம்
பா⁴நுகரே யத்³வத் தோயத்வம் ॥ 1॥
ஶுக்தௌ யத்³வத் ரஜதமயத்வம்
ரஜ்ஜௌ யத்³வத் ப²ணிதே³ஹத்வம் ॥ 2॥
பரமஹம்ஸகு³ருணாऽத்³வயவித்³யா

10 sanskritdocuments.org



கீர்தநாநி ஸதா³ஶிவப்³ரஹ்மேந்த்³ரவிரசிதம்

ப⁴ணதி தி⁴க்க்ரு’தமாயாவித்³யா ॥ 3॥

பூர்ண போ³தோ⁴ஹம்

ராக³ம்– பூர்விகல்யாணி தாளம்–ஆதி³

பல்லவி
பூர்ணபோ³தோ⁴ऽஹம் ஸதா³நந்த³
பூர்ணபோ³தோ⁴ऽஹம்

அநுபல்லவி
வர்ணாஶ்ரமாசாரகர்மாதி³தூ³ரோऽஹம்
ஸ்வர்ணவத³கி²லவிகாரக³தோऽஹம்

சரணம்
ப்ரத்யகா³த்மாऽஹம் ப்ரவிததஸத்யக⁴நோऽஹம்
ஶ்ருத்யந்தஶதகோடிப்ரகடிதப்³ரஹ்மாஹம்
நித்யோऽஹமப⁴யோऽஹமத்³விதீயோऽஹம் ॥ 1॥
ஸாக்ஷிமாத்ரோऽஹம் ப்ரக³லிதபக்ஷபாதோऽஹம்
மோக்ஷஸ்வரூபோऽஹமோங்காரக³ம்யோऽஹம்
ஸூக்ஷ்மோऽஹமநகோ⁴ऽஹமத்³பு⁴தாத்மாऽஹம் ॥ 2॥
ஸ்வப்ரகாஶோऽஹம் விபு⁴ரஹம் நிஷ் ப்ரபஞ்சோऽஹம்
அப்ரமேயோऽஹமசலோऽஹமகலோऽஹம்
நிஷ்ப்ரதர்க்யாக²ண்டை³கரஸோऽஹம் ॥ 3॥
அஜநிர்மிதோऽஹம் பு³த⁴ஜநப⁴ஜநீயோऽஹம்
அஜரோऽஹமமரோऽஹமம்ரு’தஸ்வரூபோऽஹம்
நிஜபூர்ணமஹிமநி நிஹிதமஹிதோऽஹம் ॥ 4॥
நிரவயவோऽஹம் நிருபமநிஷ்களங்கோऽஹம்
பரமஶிவேந்த்³ர ஶ்ரீகு³ருஸோமஸமுதி³த -

நிரவதி⁴நிர்வாணஸுக²ஸாக³ரோऽஹம் ॥ 5॥

ஆநந்த³பூர்ண போ³தோ⁴ஹம் (1)

ராக³ம்– மத்⁴யமாவதி தாளம் – க²ண்ட³ சாபு (ஜ²ம்ப)

பல்லவி
ஆநந்த³பூர்ணபோ³தோ⁴ऽஹம் ஸதத -

மாநந்த³பூர்ணபோ³தோ⁴ऽஹஜரோஹம்
சரணம்

ப்ரத்யக³த்³வைதஸாரோऽஹம் ஸகல
ஶ்ருத்யந்ததந்த்ரவிதி³தோऽஹம் அம்ரு’தோऽஹம்
அத்யநந்தரபா⁴விதோऽஹம் விதி³த -

நித்யநிஷ்கலரூபநிர்கு³ணபதோ³ऽஹம் ॥ 1॥
ஸாக்ஷிசிந்மாத்ரகா³த்ரோऽஹம் பரம -

மோக்ஷஸாம்ராஜ்யாதி⁴போऽஹமம்ரு’தோऽஹம்
பக்ஷபாதாதிதூ³ரோऽஹம் அதி⁴க -

ஸூக்ஷ்மோऽஹமநவதி⁴கஸுக²ஸாக³ரோऽஹம் ॥ 2॥
ஸ்வப்ரகாஶைகஸாரோऽஹம் ஸத³ஹ -

மப்ரபஞ்சாத்மபா⁴வோऽஹமப⁴யோऽஹம்
நிஷ்ப்ரதர்க்யோऽஹம் அமரோऽஹம் சித³ஹ -

மப்ரமேயாக்²யமூர்திரேவாஹம் ॥ 3॥

ஆநந்த³பூர்ணபோ³தோ⁴ஹம் (2)

ராக³ம்– ஶங்கராப⁴ரணம் தாளம் –மிஶ்ர சாபு

பல்லவி
ஆநந்த³பூர்ணபோ³தோ⁴ऽஹம் ஸச்சி -
தா³நந்த³பூர்ணபோ³தோ⁴ऽஹம் ஶிவோऽஹம்

சரணம்
ஸர்வாத்மசரோऽஹம் பரி -

நிர்வாணநிர்கு³ணநிகி²லாத்மகோऽஹம்
கீ³ர்வாணவர்யாநதோऽஹம் காம -

க³ர்வநிர்வாபணதீ⁴ரதரோऽஹம் ॥ 1॥
ஸத்யஸ்வரூபாபரோऽஹம் வர -

ஶ்ருத்யந்தபோ³தி⁴தஸுக²ஸாக³ரோऽஹம்
ப்ரத்யக³பி⁴ந்நபரோऽஹம் ஶுத்³த⁴ -

மந்தரஹிதமாயாதீதோऽஹம் ॥ 2॥
அவபோ³த⁴ரஸஸாக³ரோऽஹம் வ்யோம -

பவநாதி³பஞ்சபூ⁴தாதிதூ³ரோऽஹம்
கவிவரஸம்ஸேவ்யோऽஹம் கோ⁴ர -

ப⁴வஸிந்து⁴தாரகபரமஸூக்ஷ்மோऽஹம் ॥ 3॥
பா³தி⁴தகு³ணகலநோऽஹம் பு³த்³த⁴ -
ஶோதி⁴தஸமரஸபரமாத்மாऽஹம்
ஸாத⁴நஜாதாதீதோऽஹம் நிரு -

பாதி⁴கநி:ஸீமபூ⁴மாநந்தோ³ऽஹம் ॥ 4॥
நிரவயவோऽஹமஜோऽஹம்
நிருபமமஹிமநி நிஹிதமஹிதோऽஹம்
நிரவதி⁴ஸத்வக⁴நோऽஹம் தீ⁴ர -

பரமஶிவேந்த்³ர ஶ்ரீகு³ருபோ³தி⁴தோऽஹம் ॥ 5॥

க்ரு’ஷ்ண பாஹி

ராக³ம்– மத்⁴யமாவதி தாளம்–ஆதி³

பல்லவி
க்ரு’ஷ்ண பாஹி ஜிதக்ரு’ஶாநோ பாஹி
க்ரு’ஷ்ண வ்ரு’ஷ்ணிகுலதீ³ப விஷ்ணோ பாஹி

சரணம்
அத்யந்தஸுகுமார ஸாது⁴ஶீல வர
ஶ்ருத்யந்தகே²லந கோ³பால லீல ॥ 1॥
வ்ரு’ந்தா³ரக முநிவ்ரு’ந்த³வந்த்³யபாத³
வ்ரு’ந்தா³வநசர வேணுரஸவிநோத³॥ 2॥
ஸத்யபா⁴மா குசகுங்குமாங்கிதாங்க³
ஸத்யகாம ஸநகநுத பாத³ க³ங்க³॥ 3॥
பரமஹம்ஸமாநஸ விலாஸ ஹம்ஸ
பரம பாவந நாம பா⁴வித ஹம்ஸ ॥ 4॥

துங்க³ தரங்கே³ க³ங்கே³

ராக³ம்– குந்தளவராளி தாளம்–ஆதி³

பல்லவி
துங்க³தரங்கே³ க³ங்கே³ ஜய
துங்க³தரங்கே³ க³ங்கே³

அநுபல்லவி
கமலப⁴வாண்ட³கரண்ட³பவித்ரே
ப³ஹுவித⁴ப³ந்த⁴ச்சே²த³லவித்ரே

சரணம்
தூ³ரீக்ரு’தஜநபாபஸமூஹே
பூரிதகச்ச²பகு³ச்ச²க்³ராஹே
பரமஹம்ஸகு³ருப⁴ணிதசரித்ரே
ப்³ரஹ்மவிஷ்ணுஶங்கரநுதிபாத்ரே

